
1) Drei Schwestere stohn für de Kirchedür, 
die wollen heeh doch jar nett fott. 
doch ihre Orden hätt jesaaht: 
„Ühr Buud widd zoh gemaaht!“ 
 
Die Südallee wor fünnef Johr Ühr zu Huss, 
un och die Hätz-Jesu-Kirch, 
ihr hatt jebedd un Joods jedonn, 
in oosem Hätz bliev datt - bestonn. 
 

Ihr hatt enn Mission, ihr hatt en Vision, 
Herrjott, haal‘ die Drei in Dingem Jeiss, 
ihr hatt en Mission, ihr hatt en Vision, 
die ett Levve jedem Minsch verheiß. 

 
2) Ze esse und ze drinke joov ett good, 
mir sooßen off an Ührem Desch, 
Ihr hatt verzällt vun Afrika: 
e Levve stark und rich. 
 
Mir staunen all, wie moodich ihr doch wort, 
ihr hatt Ühr Frau jestande wie ene Baum. 
Och ohne Priesterweih sidd ihr 
dem Herrgott singe Draum. 

3) Bei Üch hann schöne Messe mir jefiert, 
Ett jovv für all‘ un alles Plaatz. 
In ville Sproche wurd jebett, 
die Leeder kohmen oft vom Internet. 
 
 



Jetz treckt Ihr fott, un mir, mir blieven heh. 
Ihr jooht noh Kölle und Karlsruh. 
Ett Leoni määht enn kuerte Reis, 
baal woont ett jejenövver von Mattheis. 

4) Lisbeth, Helga, und Dir, Leoni. 
üch sare mir höck Dankeschön. 
Ihr wort „quant“ Nopere für os, 
für’d janze Veedel, nett für sredna bloss. 
 
De Härrjött sähnt üch, singe Jeiss jeht mett. 
Er führt öch övver Stock un Stein, 
Ob doh, ob heh – ze jooder Letzt 
wohnne mer in Jesus singem Hätz. 

